
   Йĕнерсĕр утпала чупаттăм эпĕ, 

çилхи юхатчĕ шухă çилпеле. 

Хыçа юлатчĕ çухрăмсен хисепĕ, 

васкаттăм эпĕ палăртнă тĕле.



Анчах тĕнче ытамĕ питĕ хытă, 

асăрханса кăна юртас пулать. 

Шăлне йĕрсе ларать тем чухлĕ йытă 

çул айккинче: шăпу санран кулать.



Ак тарăн вар çăвар карать хăрушшăн, 

шик! шăхăрса каçатăп леш енне.



Чупаççĕ йытăсем каллех пĕр хушă, 

хыçа хăвартăм мар-и вĕсене? 

Темме хальхаççăн ӳкĕнӳ çуралчĕ: 

йĕнерсĕр ут çамрăклăхпа çухалчĕ.

  